
						ਵਿਕੀਸਰੋਤ ਤੋਂ

					

					


					
					
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਜੇ ਤੂੰ ਇਕ ਸ਼ਹੀਦੀ ਦੀ ਮੰਗ ਕੀਤੀ,

ਅਸਾਂ ਭਰੇ ਸਨ ਗੰਜ ਅਨੰਦ ਹੋ ਕੇ ।

ਚੜ੍ਹੇ, ਹੱਸਦੇ ਹੱਸਦੇ ਚਰਖ਼ੀਆਂ ਤੇ,

ਲੱਥੇ ਸੂਤ ਬਰੀਕ ਦੀ ਤੰਦ ਹੋ ਕੇ ।

ਗੋਬਿੰਦ ਨਾਮ ਦੇ ਹੀ ਅੱਖਰ ਲਿਖਦੇ ਸਨ,

ਕਲਮ ਕਲਮ ਸਾਡੇ ਬੰਦ ਬੰਦ ਹੋ ਕੇ ।



ਚੱਕੀ ਪੀਂਹਦੀਆਂ ਸਿੰਘ ਬੀਰੰਗਣਾਂ ਦੇ,

ਨਹੀਂ ਉਹ ਭੁੱਲਣੇ ਕਹਿਰ ਕਲੂਰ ਸਾਨੂੰ ।

ਟੋਟੇ ਪੁੱਤਾਂ ਦੇ ਝੋਲੀਆਂ ਵਿਚ ਪਾਉਣੇ,

ਪੱਕਾ ਯਾਦ ਹੈ ਸਬਰ ਸਬੂਰ ਸਾਨੂੰ ।



"ਗੰਢ ਗੜ੍ਹੀ" ਨਾਲੇ "ਨਾਨ ਗੁਲ" ਵਾਲਾ,

ਘੱਲੂਘਾਰਾ ਨਾ ਅਜੇ ਤਕ ਭੁੱਲਿਆ ਏ ।

ਥਾਂ ਥਾਂ ਠਿਰੀ ਪਹਾੜੀ ਦੇ ਪੱਥਰਾਂ ਤੇ,

ਤੇਰੇ ਸਾਰਿਆਂ ਦਾ ਖ਼ਨ ਡੁੱਲ੍ਹਿਆ ਏ ।

ਫੂਲਾ ਸਿੰਘ ਦੀ ਡੁੱਲ੍ਹੀ ਸੀ ਰੱਤ ਜਿੱਥੇ,

ਓਥੇ ਖ਼ੂਨੀ ਗੁਲਾਬ ਅੱਜ ਫੁੱਲਿਆ ਏ ।

ਬਣੀ 'ਹਰੀ-ਪੁਰ' ਫੁੱਲਾਂ ਦੀ ਮਹਿਕਦੀ ਏ,

ਜਿੱਥੇ ਹਰੀ ਸਿੰਘ ਦਾ ਮੁੜ੍ਹਕਾ ਰੁੱਲਿਆ ਏ ।



ਵਲ ਵਿੰਗ ਸਨ ਜਿਨ੍ਹਾਂ ਦੇ ਅਸਾਂ ਖੋਲ੍ਹੇ,

ਅਜ ਉਹ ਵੇਖਦੇ ਨੇ ਘੂਰ ਘੂਰ ਸਾਨੂੰ ।

ਕਰੀਏ ਕੀਹ ਕੋਈ ਥਾਂ ਨਹੀਂ ਵੇਹਲ ਦੇਂਦੀ,

ਜ਼ਿਮੀ ਸਖ਼ਤ ਤੇ ਅੰਬਰ ਹੈ ਦੂਰ ਸਾਨੂੰ ।



ਕੀਤੇ ਕੌਲ ਇਕਰਾਰ ਨਿਭਾਏ ਪਿੱਛੇ,

ਅਗ੍ਹਾਂ ਪਾਲ ਵਿਖਾਉਣੀਆਂ ਬੋਲੀਆਂ ਨੇ ।

ਅਜੇ ਕੱਲ ਨਨਕਾਣੇ ਦੇ ਵਿਚ ਜਾਕੇ ,

ਰੱਤ ਭਿੰਨੀਆਂ ਖੇਡੀਆਂ ਹੋਲੀਆਂ ਨੇ ।





੧੬੨.

